
Жапонияға қарағанда көбірек капитал салды. 2005 жылдың соңына дейін Қытайда 550 мың 
шетелдік кəсіпорын құрылды, нақты пайдаланылған шетелдік капиталдың көлемі 670 млрд. 
АҚШ дол. жетті. Хуацяо жəне Гонконг, Макао отандастарының капиталы бар 
кəсіпорындардың жалпы санының 70% - ын, ал нақты пайдаланылған инвестициялар көлемі 
шетелдік капиталдың 60% - ын құрады. Ең бастысы: қытайлық ол қай жерде болса да қытай 
болып қалады. Елдегі қытай диаспорасының болуы - Аспан асты мемлекетімен тұрақты 
экономикалық байланыстың кепілі. Ал əлем картасында заманауи қазіргі Қытаймен 
ынтымақтастық тиімді болмайтын ел жоқ. 

Кіріспе 
Бұл мақалада Оңтүстік Кореядағы қазіргі заманауи білім берудегі негізгі үрдістер 

қарастырылады. Корей білімінің жетістіктері, білім беруге құйылатын инвестициялар жəне 
ЖОО түлектерін жұмыспен қамту мəселелері зерттеледі.Білім беруге жұмсалатын 
мемлекеттік жəне жеке шығындардың өсуі жəне студенттер санының артуына қарамастан, 
университеттер түлектерін жұмысқа орналастыру проблемалары бар, ал оларға ұсынылатын 
жалақы мөлшері жалақы деңгейінен төмен. Білім беру жүйесінің оқушылар психикасына 
ықпалы, бəсекелестік, күйзеліс пен ішімдікке салыну, өзіне-өзі қол жұмсау, т.б. проблемалар 

санының өсуі жəне оның себептері туралы зерттеулер. Жоғары оқу орындарының саралануы 
жоғары білім сапасына əсер етеді: төмен оқу орындарыбіліктілігі жұмыс үшін жеткіліксіз 
мамандар шығарады. Сол себепті жұмыссыздық артуда. Қорытындыда білім беру 
мəселелерін шешуге ықпал етуі мүмкін шаралар мысалға келтіріледі. 

Білім мен ғылымды аса бағалайтын Корей елі қазіргі таңда да көш басында келеді. 
Мұнда жоғары қарқынмен дамып келе жатқан техниканың жаңа жетістіктерін ашумен қатар, 
оны білім саласына енгізу жолға қойылған. Жастардың сол техникаға əуестігін білім алумен 
алмастыра отырып, үлкен жетістіктерге қол жеткізу мақсат етілген. Осы тұрғыда бастауыш 
жəне орта мектеп оқушыларының білім баспалдағы бойынша өз қабілеттеріне сəйкес 
жылжуына мүмкіндік беретін сатылы оқыту, яғни Smаrt оқыту білім жүйесіне енгізілген. 
Оңтүстік Корея мен Қазақстанның білім беру жүйесінде үлкен айырмашылық бар. Бұл елдегі 
мектептерде тəртіп қатал, тек білім мен тəрбиеге көңіл бөледі. Əсіресе, оқушылардың сырт 
келбеті, өзін-өзі ұстауы жəне мектеп формасы қатаң бақылауда болады. 

Əрине, бүкіл əлемдегі барлық ата – аналар өз балалары үшін ең жақсысын қалайды, ал 
бұл "ең жақсысының" ажырамас бөлігі-беделді ЖОО-да лайықты жоғары білім. Корей ата-
аналары да ерекшелік емес. Мұндай ниет іс жүзінде олардың өмірлік мақсатына айналады, 
сондықтан олар балалардың білім алуына ештеңеден аянбауға дайын.  

Оңтүстік Корея үкіметі елде экономиканың өсуіне ықпал ететін сапалы жұмыс күші 
пайда болуы үшін тиімді білім беру саясатын жасауға тырысады. 

Қазіргі уақытта Оңтүстік Кореядағы білім беру мекемелерінің саны өсуде. 
Халықаралық бағдарлама аясында əртүрлі елдердің 15 жастағы оқушылары арасында 
экономикалық ынтымақтастық жəне даму ұйымы өткізетін тестілеу нəтижелеріне 
сəйкесоқушылардың білім жетістіктерін бағалау бойынша Оңтүстік Кореяның оқушылары 
жоғары нəтижелер көрсетуде, атап айтқанда, жақында енгізілген бағдарламадағы мəтіндерді 
оқуды бағалау (assessmentofreadingdigitaltexts) бойынша олар бірінші орын алады [1].  

Оңтүстік Кореяның білім беру жетістіктеріне елден тыс жерлерде де назар 
аударылуда. АҚШ-тың бұрынғы президенті Б. Обама жəне бұрынғы Білім министрі А. 
Дункан ресми түрде АҚШ-тың “Корей білім беру саясаты мен оқуға деген ұмтылысын 
ұстануы тиіс” деп мəлімдеген [2]. 2011 ж. 26 қаңтарда Б. Обама АҚШ Конгресінің  бірлескен 
отырысында: “Оңтүстік Корея оқытушыларды құрметтейді, ал студенттер бар ынтасымен 
оқиды, компьютерлік ойындар мен теледидарға уақыт жұмсамайды”,-деп атап өтті [3]. 

Іс жүзінде корей студенттері таңертеңнен түнге дейін үзіліссіз жəне демалусыз 
оқумен айналысады, бұл олар үшін күйзеліс болып табылады, сондықтан балаларының 
жақсы оқытуға деген құштарлық тек ата-аналарда ғана.Оңтүстік Корея мектептерінде 
балалар өте көп оқиды. Əсіресе жоғарғы сынып оқушыларының саны айтарлықтай жоғары. 
Сабақтан кейін оқушылар біздегі репетитор орталықтары секілді хагвонға барады. Ол жерде 
сабақтарын орындап, мұғалімдермен қосымша дайындық жүргізеді, бірақ мұнда 
мектептегідей ауыртпашылық болмайды, баға қойылмайды. Хагвоннан оқушылар сағат 
23:00-де босайды. Мұның барлығы болашақта жақсы жоғары оқу орнына түсу үшін 
жасалатын шаралар. Өйткені Оңтүстік Кореяда жоғарғы оқу орнына түсу бəсекелестігі өте 
жоғары. 3-5 жыл қатарынан тапсырып түсе алмау бұл жақта қалыпты құбылыс. Соған орай, 
мектептен кейінгі университеттік өмір жеңілірек болады. Талап азаяды, бос уақыт көбейеді. 
Шетелдіктер үшін Оңтүстік Кореяда оқу оңай емес. Өйткені көбі мұндай талап пен 
бəсекелестікке үйренбеген . 

Корей соғысынан кейін ел экономикасы құлдырады, халық кедей жағдайда болды, 
сондықтан дəл осы кезеңде жоғары білім ел байытудың құралы болады деген идея пайда 
болды.Үкімет білім алуға көңіл бөле бастады, ал ата-аналар өз балаларын оқыту үшін барлық 
мүмкіндіктерді жасады. Бір жағынан, осы білімділіктің арқасында Оңтүстік Корея 
экономикасы өсті,бірақ екінші жағынан білім беру жүйесінде елеулі проблемалар пайда бола 
бастады. 

Оңтүстік Кореяда жоғары білім алу кез келген кəрістің табысты карьера 
қалыптасуында шешуші мəнге ие. Барлық студенттер жақсы білім алу үшін көп уақыт 

жұмсап, оқуға көп ақша кетіреді. Мемлекеттің білім беруге арналған шығыстары да тұрақты 
өсуде. Университеттер мен колледждердің түлектері жақсы жұмыс орындарында жоғары 
жалақы алуы тиіс деген қорытындыға келуге болады, ал еңбек нарығы білікті кадрлардың 
тапшылығын сезінбеуі тиіс. Өкінішке орай, шын мəнінде бəрі басқаша. Сапасыз білім алған 
көптеген жастар жұмысқа орналасуда қиындықтардан қорқады, өйткені олар төмен 
лауазымға орналасқысы келмейді, ал жоғары лауазымға олардың біліктілігі жеткіліксіз. Олар 
жоғары оқу орнын бітіргеннен кейінүйде отыруды қалайды. Басқаша айтқанда, білім беру 
сапасы мемлекеттік сұранысқа сəйкес келмейді,сондықтан тиімді жұмыс пен ел 
экономикасының өсуі үшін адам ресурстарын қалыптасуы жүргізілмейді. Жалпы алғанда, 
бұл корей қоғамында "білім көпіршіктерінің"феномені пайда болады. 

Бүгінде корей білім беру саласында білім алуға үлкен құлшыныстың салдарынан екі 
үлкен "көпіршік"бар. Олардың бірі-қосымша білім беру болса, ал екіншісі-жоғары оқу 
деңгейі. Мұндай білім алған студенттер "көпіршіктер" сияқты болады: сыртынан бұл білікті 
мамандар, бірақ жұмысқа орналасқанға дейін келген кезде олар "жарылады", "жоғалады", 
яғни талап етілетін жұмыс позициясын ала алмайды. 

   
1-сурет. Бір оқушыға білім беруге жұмсалатын қаражат 

Материалдар көзі: Корей білім беруді дамыту институты (2013),  
Оңтүстік Кореяның статистикалық қызметі(2014) 

 
Зерттеулер көрсеткендей, Оңтүстік Кореяда жоғары білім алған адамдардың саны 

біртіндеп артып келеді. 2010 жылы жұмыспен қамтылған халықтың жалпы санынан (15-64 
жас) университет түлектерінің үлесі 60% - ға жетті [4]. Халықты оқытудың орташа мерзімі 
1960 ж. 4,6 жылдан 2010 ж. 12,6 жылға дейін өсті. Жас адамдарды оқытудың орташа мерзімі 
бойынша (15-34 жас) Оңтүстік Корея Құрама Штаттарды басып озды (12,8 жас) жəне Жаңа 
Зеландиядан (13,7 Жас) кейін əлемде екінші болды. 

Сондай-ақ, білім беруге инвестициялардың тез өсуі байқалады. Қосымша білім беру 
жəне университетте оқу ақысы жылына бір оқушыға 1.148.000 вон (1,043$) - дан 5.106.000 
вон (4,640$) - ға дейін өсті [5]. Білім беруге жеке шығындардың өсуіне əсер ететін факторлар 
қосымша білім берудің танымалдығы мен университетке түскендердің санының өсуі болып 
табылады. 

Əдетте, жоғары оқу орындарының түлектері орта мектеп түлектеріне қарағанда 
жоғары жалақы алады. Бұл теңсіздік қисынды жəне заңды, ол жоғары білім беруге жəне 
білім беруге құйылған инвестицияларға сəйкес келеді. 1997 жылы Оңтүстік Кореяда қаржы 
дағдарысынан кейін университеттер мен орта мектеп түлектерінің жалақы айырмашылығы 
айтарлықтай өсті. Сонымен қатар университетке түскендердің пайызы күрт өсті. Студенттер 
санының өсуіне байланысты "білім көпіршіктері"мəселесі туындады деп саналады. 

Оңтүстік Кореялық студенттер өте еңбекқор, жəне олардың білім беру жүйесі 
дамыған əлемдегі көпшілікпен салыстырғанда өте жоғары деңгейде, бірақ білім беру 
жүйесінің қатаңдығы мен жүрексіз болуы жоғары сынып оқушылары арасындағы күйзеліске, 
депрессияға жəне өзіне-өзі қол жұмсауға алып келеді. Бұл Оңтүстік Кореядағы өте үлкен 
проблема. 

Оңтүстік Кореяның білім беру жүйесі өзі өте бəсекеге қабілетті болып табылады жəне 
кез келген оңтүстік кореялық студент үшін ең үлкен басымдық жақсы университетке түсу 
болып табылады. Бірақ колледжге түсу емтиханы əрбір корей студенті үшін өте қиын. Бұл 
тест барлық сынып оқушыларына күшті университеттерге баруға жəне табысты мансапқа ие 
болуға мүмкіндік береді.Осы емтиханға дайындық үшін, Корей студенттері үлкен 
бəсекелестікке тап болады жəне күн сайын таңғы 8-ден кешкі 10-ға дейін оқуға тура келеді.  

Барлық білім беру жүйесі көптеген табысты адамдарды тудырады,бірақ колледжде 
оқып жүргендердің арасында депрессия мен алкоголизм-өте үлкен проблемалар.  Оңтүстік 
Корея дамыған елдердің көпшілігіне қарағанда, халықтың жан басына шаққанда алкогольді 
көбірек тұтынатын ел болып саналады. 

Қазіргі заманғы саясаттың маңызды міндеттерінің бірі университеттерге түскендердің 
пайызы мен білім беру шығындары жоғары болғанына қарамастан, адам ресурстарын 
қалыптастыруға мүмкіндік бермейтін "білім көпіршіктері" мəселесін шешу. 

Бұл мəселелерді шешу үшін университеттерді əртараптандыру стратегиясын құру 
қажет. Мысалы, төмен деңгейдегі университеттерді, университеттердің мамандануын ретке 
келтіру, олардың экономикалық жағдайын жақсарту керек. 

Корея 2000 жылдардың соңында "əлемдік деңгейдегі университет"атты бастама 
аясында шетелдік зерттеушілерді тартуға 600 миллион АҚШ долларын бөлді. Мұндай 
бастамалар корей жоғары оқу орындарында шетелдік оқытушылар үлесінің айтарлықтай 
өсуіне жəне ғылыми зерттеулер көлемінің жылдам өсуіне ықпал етті [6].  

2019 жылғы Жоғары оқу орындарының ағымдағы рейтингісінде топ-100-ге енген екі 
Корей университеті бар- Сеул ұлттық университеті-SNU 63-ші орында жəне 82-ші 
орындаSungkyunkwanUniversity, Шығыс Азияның ең көне университеті болып саналатын 
жеке оқу орны.  

QS World University Rankings рейтингісінде корей университеттері соңғы жылдары 
айтарлықтай алға жылжыды-қазіргі таңда топ-100-ге 2016 жылмен салыстырғанда бес Корей 
университеті енді [7]. Сеул Ұлттық Университеті əлемде 36-ші орында жəне Азия 
университеттері арасында 11-ші орында тұр, одан кейін Корея алдыңғы қатарлы Ғылымдар 
мен Технологиялар институты 40-ші орын, Поханг ғылым мен техника Университеті 83-ші 
орын, Корей Университеті 86-ші орын жəне СунгюнкванУниверситеті 100-ші орын иеленді 
[8]. 

Университеттердің құрылымын реформалау үшін білім беру жүйесін жетілдіру қажет. 
Бұл үдерісте басты рөл ата-аналар, мектептер, оқытушылар жəне т.c. сияқты мүдделі 
тараптарға берілуі тиіс. Сондай-ақ, жастардың қандай да бір мамандықты таңдауға кедергі 
келтірмеуі үшін түлектің мамандығына сəйкес келетін жұмысты құрметтейтін қоғамдық 

атмосфераны қалыптастыру қажет.Адамның қабілетін бағалау оқытудың ұзақтығы бойынша 
жүргізілмеуі тиіс.  

     Су ресурстары  көптеген қақтығыстардың  себепкері  болып отыр. Даму,  ауыл 
шаруашылығы, халықтың өсуі, шөлдердің басталуы, жауын-шашынның аздығы жəне т.б. 
трансшекаралық өзендерді біріктіретін факторға айналды. Табиғи судың жетіспеушілігі, 
тұщы су ресурстарының болмауы, осы факторлар біршама елдерге əсерлерін тигізіп отыр. 
Қазіргі таңда осындай өзекті тақырыптардың бірі Ніл мəселесі болып отыр. Ніл –
Африкадағы ең ұзын өзен.. 2013 жылы ғалымдар Амазон ең ұзын өзен  6992 шақырым, ал 
Нілдің 6852 шақырым екендігін анықтады. Ніл өзенінің ағымдары  Африка тұрғындары  
үшін өте маңызды. Ніл өзені бассейнін 12 елге : Бурунди, Египет, Кения, Конго, Руанда, 
Судан, Оңтүстік Судан, Танзания, Уганда, Орталық Африка Республикасы, Эритрея жəне 
Эфиопияға бөліп  отыр. Ежелден бері Нілдің су ресурстары суару жəне басқа да 
қажеттіліктер үшін қолданылған. Нілдің Египеттегі рөлі ерекше. Бұл Солтүстік Африкадағы 
жалғыз өзен, Сахара шөлі арқылы өтеді жəне Жерорта теңізіне жетеді. 
       Қазіргі таңда, ең үлкен африкалық Ніл өзенінің суын бөлу мəселесі шиеленісіп 
барады. Ең алдымен бұл өзен  ең үлкен жəне қарқынды дамып келе жатқан мемлекетке - 
Египетке əсер етеді. Қазіргі Мысыр толығымен Нілдің суларына тəуелді, ал Ніл өзенінің  
95% Судан, Эфиопия, Кения, Уганда, Руанда, Бурунди Танзания жəне Конго Демократиялық 
Республикасы (ДРК), Эритреяның басқа да елдерінен  ағып шығады. Ніл Мысырдың негізгі 
тіршілік артериясы болып табылады, ал өзенге қатысты болып жатқан бірқатар мəселелер, 
бұл  жағдайларда елеулі алаңдаушылық тудырады. Ніл өзенісіз мысырлықтардың өмір сүруі 
бірталай қиын болар еді.Бұл өзен , шын мəнінде, барлық мұқтаждықтарды қамтитын ,ауыл 
шаруашылық жерлерін суарудың 100% -дық көзі болып табылады. Соның ішінде өзен 
ағынын навигациялау, туризм жəне демалыс осы  Ніл өзенімен тығыз байланысты. Ніл 
сулары тұщы суды жəне электр энергиясын өндіруді (Асуан Гидротехникалық кешені) 
салуды көздейді, ол ең алдымен ауыр өнеркəсіп кəсіпорындарымен қамтамасыз етіледі. 

